ඇමුණුම් අංක 01
දිවිනැගුම සමාජ සංවර්ධන වැඩසටහන - 2016
"සමාජ සංවර්ධනයෙන් තොර ආර්ථික සංවර්ධනයක් ඇති කළ නොහැක" යන තේමාව පදනම් කර ගනිමින් දිවිනැගුම සමාජ සංවර්ධන වැඩසටහනේ කාර්ය භාරය හා වගකීම පිළිබඳ අවධාරණය කරමින් මේ වර්ෂයේ සමාජ සංවර්ධන වැඩසටහන පහත පරිදි ක්‍රියාත්මක කිරීමට අපේක්ෂිතය.
01.  මත් හා දුම්වැටි නිවාරණය, අධ්‍යාත්මික සංවර්ධනය තුළින් සතුටු පවුල් වැඩසටහන
02.  ළමා ආරක්ෂණය, ළමා සමාජ හා සංස්කෘතික වැඩසටහන
03.  උපදේශනය හා වෘත්තිය මාර්ගෝපදේශනය
04.  ජාත්‍යන්තර දින සැමරීමේ වැඩසටහන.
05.  දිරිය පියස නිවාස වැඩසටහන.
06.  සනීපාරක්ෂක පහසුකම් සැපයීම.
07.  ආබාධිත සුභ සාධන වැඩසටහන්
08.  ආදර්ශ ගම්මාන වැඩසටහන 
09.  ප්‍රගති සමාලෝචනය
01.මත් හා දුම්වැටි නිවාරණය, අධ්‍යාත්මික සංවර්ධනය තුළින් සතුටු පවුල් වැඩසටහන
"සමාජ බැම්මේ ශක්තිය තම පවුලයි." සමාජය වඩාත් සොඳුරු ස්ථානයක් බවට පත්කළ හැක්කේ පවුලේ එකිනෙකා අතර සම්බන්ධතා වඩා සමීප හා මිත්‍රශීලී යහ ආකල්ප කැටි වු එකක් බවට පත් කිරිමෙනි.  ජාතික වැඩසටහනට අනුගත වෙමින් සංවර්ධනයේ ප්‍රබලතම ප්‍රතිරෝධයක් වන මත්පැන් හා දුම්වැටි භාවිතයෙන් නිදහස් වු සතුටු පවුලක් නිර්මාණය කිරිම ප්‍රධාන අරමුණ වේ. ඒ සඳහා පවුල්වල සාමාජිකයින්ගේ වයස් සීමාව අනුව පහත පරිදි කණ්ඩායම් ගත කර ඒ අනුව වැඩසටහන් සංවිධානය කිරීම සුදුසුය.
· වයස අවුරුදු 
5 ට අඩු දරුවන් සිටින පවුල්
· වයස අවුරුදු 5 – 18 කාණ්ඩයේ දරුවන් සිටින පවුල්
· වයස අවුරුදු 18–35 පුද්ගල කණ්ඩායම්
· වයස අවුරුදු 35ට වැඩි සමාජ කණ්ඩායම්
(අ.)  වයස අවුරුදු 5ට අඩු හා වයස අවුරුදු 05-18 කාණ්ඩයේ  දරුවන් සිටින පවුල් හඳුනා ගැනීම
දිවිනැගුම ප්‍රතිලාභී හා අඩු ආදායම්ලාභී පවුල්වල වයස අවුරුදු 5ට අඩු දරුවන් සිටින පවුල් හා අවුරුදු 05-18 කාණ්ඩයේ දරුවන් සිටින පවුල් වශයෙන් වෙන් කර තෝරාගෙන එම  පවුල්වල දරුවන් මුහුණ දෙන ගැටළු හා එම ගැටළු අවම කර දරුවන්ට ජිවත්වීමට, වඩා සුදුසු පරිසරයක් නිර්මාණය කිරීම අරමුණු කෙරේ. මෙම වයස් කාණ්ඩවල දරුවන්  සිටින පවුල්වල සමාජ ගැටළු හදුනා ගැනීමේ දී පහත කරුණු පිළිබඳ අවධානය යොමු කළ යුතු වේ.
1. මන්දපෝෂණයෙන් පෙළෙන දරුවන් හදුනා ගැනීම.
2. මව,පියා අහිමි වු දරුවන් හඳුනා ගැනීම.
3. මව විදේශ ගත වු දරුවන් සිටින පවුල් හඳුනා ගැනීම.
4. ආබාධිත දරුවන් ජීවත්වන පවුල් හඳුනා ගැනීම.
5. පාසැල් නොයන ළමුන් සංඛ්‍යාව හදුනා ගැනීම
6. මත්ද්‍රව්‍ය හා දුම්වැටි  භාවිතයට යොමු වි ඇති ළමුන් හඳුනා ගැනීම.
7. ජංගම  දුරකතන, පරිගණක හා රෑපවාහිනී වැනි තාක්ෂණික මෙවලම් අධිකලෙස භාවිතයට යොමුවී ඇති ළමුන් හඳුනා ගැනීම.
8. මෙහෙකාර සේවයේ යෙදි සිටින දරුවන්  හඳුනා ගැනීම.
9. බාල වයස්කාර විවාහක දරුවන් හඳුනා ගැනීම.
ඉහත ගැටළු අවම කිරීම සඳහා යෝජිත ක්‍රියාකාරකම්
1. දරුවන්ගේ නිවැරදි පෝෂණය පිළිබඳ දෙමාපියන් දැනුවත් කිරීම සඳහා පෝෂණ වැඩසටහන් පැවැත්වීම.
2. අවට පරිසරයෙන් නොමිලයේ හෝ අඩු මුදලට පෝෂ්‍යදායි ආහාර වේලකට අවශ්‍ය දේ සපුරා ගැනීමේ හැකියාව කෙරෙහි ප්‍රජාවගේ අවබෝධය හා ඒවායේ වැදගත්කම පිළිබඳව දැනුම වර්ධනය කිරීම.
3. දරුවන් රැකබලා ගැනීම කෙරෙහි පියාගේ වගකීම හා කාර්ය භාරය පිළිබද දැනුවත් කිරීම.
4. ආසන්නතම වැඩහිටි භාරකරුවන් යටතේ දරුවන්ගේ ආරක්ෂාව හා රැකවරණය සඳහා අවශ්‍ය කටයුතු කිරීම හා පසු විපරම් කිරීම හා රැකවරණය අහිමි දරුවන් අදාල අංශ වෙත යොමුකිරීම හා ඔවුන්ගේ අභිවෘද්ධිය වෙනුවෙන් වැඩසටහන් සංවිධානය කිරීම.
5. වයස අවුරුදු 14 දක්වා දරුවෙකු සතු අධ්‍යාපනය ලැබිමේ අයිතිය පිළිබඳ දෙමාපියන් දැනුවත් කිරීම හා ඒ සඳහා  පෙළඹවීම.
6. තාක්ෂණික මෙවලම්  නිවැරදි ලෙස භාවිතා කිරීම පිළිබඳව දරුවන් හා දෙමාපියන් දැනුවත් කිරීම.
7. මත්ද්‍රව්‍ය හා දුම්වැටි භාවිතය පුද්ගල ජිවිතයට කරන බලපෑම පිළිබඳව දරුවන්ගේ අවබෝධය පුළුල් කිරීම.
8. ළමා අයිතිවාසිකම් ප්‍රඥප්තිය පිළිබඳව දරුවන් හා දෙමාපියන් දැනුවත් කිරීම.
9. දරුවන් අපචාර සඳහා ගොදුරුවීම අවම කිරීම සඳහා දැනුවත් කිරිම.
10. නිවැරදි සමවයස් කණ්ඩායම් ඇසුරු කිරිම තුළින් ආත්ම විශ්වාසයෙන් යුත් දරුවෙකු ගොඩනැඟිම යන කරුණු පිළිබඳ අවධානය යොමු කරමින් වැඩ සටහන් සංවිධානය කිරීම අපේක්ෂා කෙරේ.
(ආ). වයස අවුරුදු 18 – 35 කාණ්ඩයේ හා වයස අවුරුදු 35 ට වැඩි සමාජ කණ්ඩායම්
මෙහි දී වයස අවුරුදු 18-35 වයස් කාණ්ඩයේ සාමාජිකයින් හා වයස අවුරුදු 35 ට වැඩි කණ්ඩායම් වෙන වෙනම හදුනාගැනිම සුදුසුය. අදාල වයස් කාණ්ඩවල සාමාජිකයින් සිටින පවුල් අතරින් පහත ගැටළු ඇති පවුල් තුළ  හා සමාජීය වශයෙන්  මුහුණ දෙන ගැටලු නිවැරැදිව හඳුනා ගෙන ඒවාට විසඳුම් ලබාදීමට සුදුසු වැඩසටහන් සකස් කළ යුතුය.
1. රැකියා විරහිත තරුණ තරුණයින් සංඛ්‍යාව
2. මත්ද්‍රව්‍ය හා දුම්වැටි භාවිතයට හුරු වි ඇති සාමාජිකයින් සිටින පවුල්
3. වැන්දඹු පවුල් හඳුනා ගැනීම.
4. ආබාධිත සාමාජිකයන් ජිවත් වන පවුල්
5. බිරිඳ/සැමියා විදේශ ගත වූ පවුල්
6. මනා කළමනාකරණයකින් තොරව ජිවත්වන පවුල්
ඉහත ගැටළු අවම කිරීම සඳහා යෝජිත ක්‍රියාකාරකම්
1. වෘත්තීය මාර්ගෝපදේශන වැඩසටහන් හා වෘත්තීය පුහුණු පාඨමාලා හා ස්වයං රැකියා සඳහා යොමු කිරීම.
2. මත්ද්‍රව්‍ය හා දුම්වැටි භාවිතය පුද්ගල ජිවිතයට කරන බලපෑම පිළිබඳව අවබෝධය පුළුල් කිරීම.
3. මව්පිය දු දරු සබඳතා ශක්තිමත් කිරීම 
4. මානසික අභිවෘද්ධි ඇති කිරීම සඳහා කටයුතු කිරීම.
5. ගෘහ කළමනාකරණය හා පවුල් සංවර්ධනය පිළිබඳ අවබෝධය ඇති කිරීම.
6. ආබාධිත හෝ වෙනත් සාමාජීය හේතු නිසාවෙන් අසරණ තත්වයට පත්ව ඇති අයගේ සුභ සිද්ධිය වෙනුවෙන් කටයුතු කිරීම වැනි කරුණු පිළිබඳ අවධානය යොමු කරමින් වැඩසටහන් සංවිධානය කිරීම අපේක්ෂා කෙරේ.
සැ.යු. -  සමස්ථයක් ලෙස ඉහත කණ්ඩායම්  සඳහා මත්ද්‍රව්‍ය නිවාරණ වැඩසටහන් ක්‍රියාත්මක කිරීමේදී  මතින් නිදහස් රටක් ගොඩනැංවීම ‍උදෙසා  පහත සඳහන් ක්ෂේත්‍ර පිළිබඳව අවබෝධය වර්ධනය කිරීම අරමුණු කර ගනිමින්  කටයුතු කිරීම වැදගත්ය.
· මත්ද්‍රව්‍ය භාවිතය නිසා ඇතිවන ආර්ථික, සමාජීය හා සෞඛ්‍ය හානිය පිළිබඳව අ‍වබෝධය දියුණු කිරිම.
· වෙළඳ සැල් සිගරට් අලෙවියෙන් නිදහස් කර ගැනීම හා  නීති විරෝධි මත් ද්‍රව්‍ය නිෂ්පාදනය හා අලෙවිය නතර කිරීම.
· උත්සව අවස්ථාවල  මත්ද්‍රව්‍ය හා දුම්වැටි භාවිතය නතර කිරීම.
· මානසික රෝග හා  සියදිවි නසා ගැනීම් සම්බන්ධයෙන් මත්ද්‍රව්‍යවල ඇති බලපෑම පිළිබඳ අවබෝධය තහවුරු කිරීම.
එක් එක් සමාජ කණ්ඩායම් යටතේ සඳහන් ගැටළු පිලිබඳව  වසම් මට්ටමින් නිවැරැදි තොරතුරු රැස්කර වඩාත් ප්‍රබල ගැටළුව හෝ ගැටළු වලට විසඳුම් සෙවිම සඳහා අවම වශයෙන් එක් වසමක එක් වැඩසටහනක්වත් ක්‍රියාත්මක කළ යුතුය. මේ සඳහා විවිධ දෙපාර්තමේන්තු හා ආයතන නියෝජනය කරමින් ප්‍රාදේශීය මට්ටමින් සේවය කරන නිළධාරින්ගේ  තාක්ෂණික හා මූල්‍ය සහාය ලබා ගැනීමට කටයුතු කළ යුතුය.
වැඩසටහනක් ක්‍රයාත්මක කිරීමේ දි පහත පරිදි  වියදම දැරිය හැකිය.
දින භාගයක වැඩසටහනක් ක්‍රියාත්මක කිරීමේ දී 
1. සංග්‍රහ වියදම් ( උදේ තේ සඳහා එක් අයෙකුට ) 



= රු.75.00
2. ලිපිද්‍රව්‍ය - එක් සහභාගි වන්නෙකු සඳහා  (අවශ්‍ය වන්නේ නම් පමණි)

= රු.25.00
දිනක වැඩසටහනක් ක්‍රියාත්මක කිරීමේ දී 
1. සංග්‍රහ වියදම් ( උදේ,  සවස තේ හා දිවා ආහාර සඳහා එක් ‍අයෙකුට )              =  රු.250.00
2. ලිපිද්‍රව්‍ය - එක් සහභාගි වන්නෙකු සඳහා  (අවශ්‍ය වන්නේ නම් පමණි)
            =  රු. 25.00
සම්පත්දායක දීමනා ගෙවීමට අවශ්‍ය වන අවස්ථාවලදී අදාළ රාජ්‍ය පරිපාලන චක්‍රලේඛ අනුව කටයුතු කළ යුතු වේ. 
02. ළමා ආරක්ෂණ, ළමා සමාජ හා  සංස්කෘතික  වැඩසටහන
“හොඳම දේ දරුවන්ටය“ යන තේමාව යථාර්තයක් බවට පත් කිරීමේ අරමුණින් වයස අවුරුදු   5 – 18 අතර ළමුන් ග්‍රාමිය මට්ටමින් ළමා සමාජ වටා ඒකරාශි කර ඔවුන් සමඟ විවිධ ක්‍රියාකාරකම්වල නියැලිමෙන්  ගුණ නුවණින් යුතු අභියෝග බාරගත හැකි අභිමානවත් දරු කැලක් සමාජයට දායාද කිරීම හා ඔවුන්  රටේ  අනාගතය භාරගත හැකි  සැබෑ හිමිකරුවන් බවට පත් කිරීමේ අරමුණින් විවිධ වැඩසටහන් ජාතික මට්ටමේ සිට ග්‍රාමිය මට්ටම දක්වා සැළසුම් කිරීම හා ක්‍රියාත්මක කිරීම අපේක්ෂා කෙරේ.
· සෑම ගමකම වයස අවුරුදු 5 - 18 අතර දරුවන් සහභාගි කරගනිමින් සක්‍රීය ළමා සමාජයක් පිහිටුවීම හා දැනට පිහිටුවා ඇති ළමා සමාජ ප්‍රතිසංවිධානය කිරීම.
· ළමා ආරක්ෂාව හා රැකවරණය පිළිබඳ මෙන්ම ළමා යුතුකම් හා අයිතිවාසිකම් පිළිබඳව දෙමාපියන් හා දරුවන් දැනුවත් කිරීමට විධිමත් ක්‍රම අනුගමනය කිරීම.
· සෑම ගමකම අනිකුත් සංවිධාන හා ඒකාබද්ධව ළමා හිංසනය අවම කිරීම හා ළමා ආරක්ෂාව වැඩිදුයුණු කිරීම පිළිබද දැනුවත් කිරීමේ වැඩ පිළිවෙලක් සකස් කිරීම.
· සෑම ගමකම ජීවත්වන දරුවන් සඳහා සංස්කෘතික හා සෞන්දර්යාත්මක හැකියාවන්   හා ඇගයීම සඳහා කැකුළු ළමා සමාජ  සංස්කෘතික තරඟාවලිය ප්‍රාදේශිය , දිස්ත්‍රික් හා ජාතික මට්ටමින් ක්‍රියාත්මක කිරීම සඳහා වැඩසටහන් සංවිධානය කළ යුතු වේ. (මේ සඳහා අදාල උපදෙස් පත්‍රිකාව DDD/HO/07/AD/02/සමෘද්ධී කැකුළු යන අංක යටත්   හා 2016.03.31  දිනැතිව යොමුකර ඇත.) 
(අ). පාසැල් යන වයසේ සිටින එහෙත් පාසල් නොයන ළමුන් පාසල් ගත කිරිමට පෙළඹවීම.
විවිධ ආර්ථික හා වෙනත් සමාජීය ගැටළු හේතුවෙන් පාසැල් යන වයසේ සිටින එහෙත් පාසැල් අධ්‍යාපනය වෙත යොමු නොවු දරුවන් හඳුනාගෙන ඔවුන්ගේ අවශ්‍යතාවය සඳහා මැදිහත් වීමත් ඒ සඳහා සහයෝගය දැක්වීමටත් කටයුතු කිරීම අපේක්ෂා කෙරේ.
(ආ). පාසල් උපකරණ බෙදා දීම
විවිධ ආර්ථික හා වෙනත් සාමාජීය ගැටලු හේතුවෙන් පාසල් අධ්‍යාපනයට අවශ්‍ය මුලික පාසල් උපකරණ අවශ්‍යතා සපුරා ගැනීමට නොහැකිව අසරණ තත්වයේ පසුවන දරුවන් හදුනාගෙන ඔවුන්ගේ අවශ්‍යතාවය අනුව පාසැල් උපකරණ ලබාදීමේ වැඩසටහන් ක්‍රියාත්මක කිරීම මෙයින් අපේක්ෂා කෙරේ.
(ඇ).  සිසුදිරිය ශිෂ්‍යත්ව වැඩසටහන 
සැප්තැම්බර් 08 දිනට යෙදෙන   ලෝක සාක්ෂරතා දිනයට සමගාමීව දරිද්‍රතාවයෙන් පෙළෙන  දරුවන්   හඳුනාගෙන ඔවුන්ගේ අධ්‍යාපනයට දිරි දීමේ අරමුණින් සිසුදිරිය ශිෂ්‍යත්ව වැඩසටහන මෙවර ද ක්‍රියාත්මක කිරීම අපේක්ෂා කෙ‍රේ. 2015 වර්ෂයේ මෙම වැඩසටහන ඉතා සාර්ථකව ක්‍රියාත්මක කළ අතර මෙම වසරේ ද අවම වශයෙන් එක් ග්‍රාම නිළධාරි වසමකින්  අවම රුපියල් 500/- ක වටිනාකමින් යුත්  එක් ශිෂ්‍යත්වයක් හෝ ලබාදීමට කටයුතු කිරීම අපේක්ෂා කෙරේ.
03.  උපදේශනය හා වෘත්තීය මාර්ගෝපදේශනය.
ප්‍රජාව තුල මානසික ගැටලු වර්ධනය වීම තුළින් මානසික සෞඛ්‍ය පිරිහීම හා ඒ හරහා ආර්ථික හා වෙනත් සාමාජීය ගැටලු ඇතිවීම හේතුවෙන් සංවර්ධනයට බාධාකාරි  පරිසරයක් නිර්මාණය වී තිබේ.  මෙසේ පවතින සමාජීය ගැටළු හඳුනාගැනීම හා ඒ සඳහා උපදේශනය තුළින් ලබාගත හැකි පිටිවහල පිළිබඳ ක්ෂේත්‍රයේ නිළධාරින් දැනුවත් කිරීමත් ඒ හරහා ප්‍රජාව නිවැරදි මගකට යොමු කිරීමත්  මෙමගින්  අපේක්ෂා කෙරේ. 
ඒ අනුව උපදේශනය හරහා ප්‍රජාවගේ මානසික ශක්තිය වර්ධනය කර ඔවුන් යැපුම් මානසිකත්වයෙන් මුදවාගෙන රටේ සංවර්ධනයට දායක කරගත හැකි පිරිසක් බවට පත්කර ගැනීම හා ඒ තුළින් යහපත් සමාජයක් ගොඩනැගීම අරමුණු වේ.
ඒ අනුව  ක්ෂේත්‍ර නිලධාරින් සඳහා උපදේශනය හා වෘත්තිය මාර්ගෝපදේශනය පිළිබඳ විධිමත් පුහුණු වැඩසටහන් ප්‍රධාන කාර්යාලය මගින් ක්‍රියාත්මක කිරීමට අපේක්ෂිත ය. තව ද සමාජ සේවා දෙපාර්තමේන්තුව යටතේ ප්‍රාදේශීය ලේකම් කාර්යාලවල සේවය කරන උපදේශන නිළධාරින්ගේ සහයෝගය ලබා ගෙන ප්‍රාදේශීය ලේකම් කොට්ඨාශ මට්ටමින්  වැඩසටහන් ක්‍රියාත්මක කිරීම අපේක්ෂා  කෙරේ.
04. ජාත්‍යන්තර දින වැඩසටහන.
දිවි නැගුම සංවර්ධන දෙපාර්තමේන්තුවේ විෂය පථයට අදාල  සමාජයීය වටිනාමක් ඇති ජාත්‍යන්තර දිනයන් සැමරීම සඳහා ඵලදායී වැඩසටහන් ක්‍රියාත්මක කිරීම දිරිමත්  කළ යුතුවේ. ඒ යටතේ පහත සඳහන් ජාත්‍යන්තර  දිනවල එහි තේමාව වඩාත් අර්ථවත් කිරීම සඳහා සුදුසු වැඩසටහන් සැළසුම් කර ක්‍රියාත්මක කිරීම අපේක්ෂා කෙරේ.
1. මාර්තු 08 දිනට යෙදෙන ජාත්‍යන්තර කාන්තා දිනය
2. මැයි 31 දිනට යෙදෙන ජාත්‍යන්තර දුම්වැටි විරෝධී දිනය ( මේ සම්බන්ධ අදාල උපදෙස් පත්‍රිකාව DDD/HO/07/SD/06/ID/FD යන අංක යටතේ 2016.05.06 දිනැතිව යොමු කර ඇත.)
3. සැප්තැම්බර් 08 දිනට යෙදෙන ජාත්‍යන්තර සාක්ෂරතා දිනය
4. ඔක්තෝබර් 01 දිනට යෙදෙන ජාත්‍යන්තර ළමා හා වැඩිහිටි දිනය
05. දිරිය පියස නිවාස වැඩසටහන
අඩු ආදායම්ලාභි ජනතාවගේ නිවාස ගැටලුවට යම් ශක්තියක් ලබාදීම උදෙසා ‍මේ දක්වා ක්‍රියාත්මක කළ දිරිය පියස නිවාස වැඩසටහන මෙම වසරේද ක්‍රියාත්මක කෙරේ.  
තෝරා ගැනීමේ නිර්ණායක.
· ප්‍රතිලාභියා ඉඩම් හිමි අයෙකු විය යුතුය.
· නිවසක් අහිමි වීම.
· තාවකාලික හෝ අනාරක්ෂිත නිවසක් වීම.
· සාමාජීකයින් වැඩි පවුලක් වීම හා ඉන් වැඩි පිරිසක් ගැහැණු ළමයින් වීම.
· ප්‍රධාන උපයන්නා මියගිය පවුල්
· අවිවාහක වැඩිහිටි දරුවන් ඇති පවුල්.
· දෙමාපියන් අහිමි පාසල් යන තම භාරකරුවන් ලෙස ආච්චී හෝ සීයා ළඟ යැපෙන 
දරුවන් සිටින පවුල්
· අඩක් නිම කර හෝ ඉදිකිරීමට ආරම්භ කර වසර ගණනාවක් පසුවත් ගොඩ නඟාගත නොහැකි නිවාස.
නිවාස ප්‍රතිලාභීන් තෝරා ගැනීමේ දී ඉහත නිර්ණායක යටතේ වඩාත් සුදුසුම ප්‍රතිලාභීන් තෝරා ගත යුතු ය. නව නිවසක් ඉදිකිරීම සඳහා රු.150,000/- ක මුදලක් මේ  යටතේ ලබාදිය හැකිය. ( මේ සම්බන්ධව උපදෙස් පත්‍රිකාව DDD/HO/07/SD/06/ID/කාන්තා දිනය දරණ අංක යටතේ 2016.03.01 දිනැතිව යොමුකර ඇත. අදාළ ප්‍රතිපාදන, අක්මුදල් දිස්ත්‍රික් වෙත යොමුකර අවසන් ය.) 
මීට අමතරව නිවාස අවශ්‍යතාව අනුව ප්‍රාදේශීය ලේකම්ගේ හා  දිස්ත්‍රික් දිවිනැගුම අධ්‍යක්ෂගේ නිර්දේශය සහිත ඉල්ලීම් ප්‍රධාන කාර්යාලයට එවීමෙන් අනතුරුව අධ්‍යක්ෂ ජනරාල්ගේ අනුමැතිය ලබාගැනීමෙන් පසුව ප්‍රතිපාදන නිදහස් කිරීමට කටයුතු කෙරේ.
(අ). නිවාස අලුත් වැඩියාව 
නිවසේ කොටසක් ඉදි කරන්නේ නම් හෝ නිවාස අලුත් වැඩියා කටයුතු සිදු කිරීම සඳහා ආධාර මුදල් ලබාදෙන්නේ නම් ඒ සඳහා වැය කළ යුතු මුදල අවශ්‍යතාවය අනුව  විධිමත් පරිදි තීරණය කළ යුතු වේ.
සැ.යු. -    නිවාස ව්‍යාපෘති ආරම්භ කිරීමේ දි ප්‍රාදේශිය ලේකම්, ගණකාධිකාරි, තාක්ෂණික නිළධාරි , මූලස්ථාන කළමනාකරු  හා සමාජ සංවර්ධන සහකාර යන අයගෙන් සමන්විත කමිටුවක් මගින් තීරණ ගැනීමෙන් අනතුරුව ක්‍රියාත්මක කළ යුතු ය.
06. සනීපාරක්ෂක පහසුකම් සැපයීම.
අඩු ආදායම්ලාභී ප්‍රජාව සෞඛ්‍ය සම්පන්න ජීවන රටාවකට හුරු කිරිම තුළින් ඔවුන්ගේ  පෞද්ගලික පවිත්‍රතාව මෙන්ම වසංගත හා බෝවන රෝගවලින් ඇතිවන හානිකර තත්ත්වයන් ගෙන්  ආරක්ෂා කර ගැනිම අපේක්ෂා කෙරේ. 
මෙහි දී වඩාත් සුදුසු ප්‍රතිලාභීන් හඳුනාගෙන, ප්‍රාදේශීය ලේකම්ගේ අනුමැතිය සහිතව සමාජ සංවර්ධන පදනමින් උපරීම රුපියල් 15000/- ක සීමාවට යටත්ව ව්‍යාපෘති ක්‍රියාත්මක කිරීම අපේක්ෂා කෙරේ.
07. ආබාධිත සුභ සාධන වැඩසටහන්
විවිධ ආබාධිත තත්වයන් හේතුවෙන් අසරණව සිටින ප්‍රජාවගේ අවශ්‍යතාවය අනුව  ඔවුන්ගේ ජීවන තත්වය උසස් කිරීම සදහා ආධාර උපකාර ලබාදීම හෝ ජීවනෝපාය වැඩසටහන් සදහා සම්බන්ධ කරවීම මින් ‍අපේක්ෂා කෙරේ. වඩාත් සුදුසු ප්‍රතිලාභීන් හඳුනාගෙන ප්‍රාදේශීය ලේකම්ගේ අනුමැතිය සහිතව සමාජ සංවර්ධන පදනමෙහි අරමුදලින් ක්‍රියාත්මක කිරීම අපේක්ෂිතය.
08. ආදර්ශ ගම්මාන වැඩසටහන.
ග්‍රාමීය සංවර්ධනයේ අභියෝග ජයගැනීමේ අරමුණින් දිර්ඝ කාලයක් ක්‍රියාත්මක කළ විවිධ වැඩසටහන් හරහා  ආර්ථික ඉලක්ක යම් පමණකට සාක්ෂාත් කර ගැනීමට හැකි වී ඇතත් සමාජ සංවර්ධන දර්ශකවල  පසුබෑමක් දැකිය හැකිය. මෙම අභියෝගය ජය ගැනීම සඳහා දිවිනැගුම සංවර්ධන දෙපාර්තමේන්තුවේ මුලිකත්වයෙන්  සියලු ආයතන සමඟ එකාබද්ධව ආදර්ශ ගම්මාන ගොඩනැගිමේ වැඩසටහනේ මුලික කටයුතු  2015 වර්ෂයේ ආරම්භ  කළ අතර  ඉදිරි වසර 2 තුළ සමාජ සංවර්ධන අභියෝග ජයගත්  ආදර්ශ ගම්මාන 25 ක් දිස්ත්‍රික් මට්ටමින් නිර්මාණය කිරීමට අපේක්ෂා කෙරේ. 
ඊට අමතරව සැම ප්‍රාදේශිය ලේකම් කොට්ඨාසයකින්ම එක් ගමක් මේ වන විට තෝරාගෙන ඇති අතර   එයද ආදර්ශ ගම්මානයක් ලෙස ගොඩ නැගීමට අවශ්‍ය මුලික කටයුතු සැළසුම් කිරීම ද සිදුකළ යුතුවේ. සමස්ථයක් වශයෙන් සමාජ සංවර්ධන වැඩසටහන් සියල්ල තෝරාගෙන ඇති  ආදර්ශ ගම්මානවලට  ප්‍රමුඛත්වයක් ලබාදෙමින් වැඩසහන් ක්‍රියාත්මක කිරීම මෙවර අපේක්ෂා කෙරේ.
09. ප්‍රගති සමාලෝචනය 
ඉහත සදහන් කර ඇති සියලුම වැඩසටහන් 2016 නොවැම්බර් මස 30 වන විට අවසන් කළ යුතු වේ . මේ සඳහා සමාජ සංවර්ධන වැඩසටහන නිසි පරිදි ක්‍රියාත්මක වේද යන්න අධීක්ෂණය හා පසුවිපරම් කිරීම‍ සඳහාත්, ගැටළු සමාලෝචනය තුළින් නව යෝජනා ලබාගැනීම සදහාත් ප්‍රාදේශීය, දිස්ත්‍රික් හා ජාතික මට්ටමින් ප්‍රගති සමාලෝචන වැඩසටහන් ක්‍රියාත්මක කිරීමට අපේක්ෂා කෙරේ.
(අ). ප්‍රාදේශීය  මට්ටම - 
සියලුම වසම් ආවරණය වන පරිදි මාසිකව සෑම ප්‍රාදේශිය ලේකම්  කාර්යාලයකම ප්‍රගති සමාලෝචන වැඩමුළු පැවැත්වීම හා  ප්‍රගතිය දිස්ත්‍රික් මට්ට්මට ලබාදීම.
(ආ). දිස්ත්‍රික් මට්ටම - 
ප්‍රාදේශිය ලේකම් කාර්යාලවල කළමනාකාර අධ්‍යක්ෂ වරුන්, මුලස්ථාන කළමනාකරුවන් හා සමාජ සංවර්ධන  සහකාර වරුන්ගේ සහභාගිත්වයෙන් දිස්ත්‍රික් දිවිනැගුම අතිරේක අධ්‍යක්ෂ ජනරාල්/දිස්ත්‍රික් ලේකම් හා දිස්ත්‍රික් දිවිනැගුම අධ්‍යක්ෂගේ ප්‍රධානත්වයෙන් සැම මසකම පැවැත්විය යුතුය. මෙම රැස්වීමේ වාර්තාව රැස්වීම පවත්වා‍ සතියක් ඇතුලත ප්‍රධාන කාර්යාලය වෙත එවිය යුතුය.
(ඇ). ජාතික මට්ටම - 
දිස්ත්‍රික් සමාජ සංවර්ධන කළමනාකරුවන්ගේ සහභාගිත්වයෙන් සෑම මාස තුනකට වරක් හා සමාජ  සංවර්ධන සහකාරවරුන් ද ඇතුලුව වර්ෂයකට දෙවරක්  පැවැත්වීමට අපේක්ෂා කෙරෙන අතර අවස්ථානුකූලව දිස්ත්‍රික් අධ්‍යක්ෂවරුන් සම්බන්ධ කරගැනීමට කටයුතු කෙරේ.
දෙපාර්තමේන්තු ප්‍රතිපාදනවලින් හා සමාජ සංවර්ධන පදනමේ ප්‍රතිපාදන ඇතිව ප්‍රාදේශිය ලේකම් කොට්ඨාස මට්ටමින් හා දිස්ත්‍රික් මට්ටමින් ක්‍රියාත්මක කරනු ලබන සියලු වැඩසටහන්වල භෞතික හා මුල්‍ය ප්‍රගතිය නිවැරදිව අමුණා ඇති  ඇමුණුම් අංක 05 ආකෘතියට අනුව සෑම මසකම 10 වන දිනට පෙර ප්‍රධාන කාර්යාලය වෙත ලබාදීම අත්‍යවශ්‍ය වේ.  සදහන් කර ඇති සෑම වැඩසටහනක් සදහාම අවම වශයෙන් එක් වැඩසටහනක් හෝ ක්‍රියාත්මක කිරීම සිදුකළ යුතු අතර අවශ්‍ය ඕනෑම විටක ලබාගත හැකි වන පරිදි සියලුම දත්ත, තොරතුරු හා ඡායාරූප සකස්කර තබා ගැනීම කළ යුතුය.

